
Urtero bezala, eta FEADER funts europarrarekin finantzatutako Landa Garapeneko Programei (LGP) aplikagarri zaien
Europako Erkidegoko araudia betez, LGPren Beterazpen-Txostenaren laburpena aurkezten da, 2020 ekitldiari
dagokiona.

Urteko betearazpen-txostenak Erkidegoko arauek ezarritako egitura eta eduki-formatu bati jarraituz egiten dira, eta
Europako Batzordeak diseinatutako aplikazio informatiko batean kargatzen dira (SFC2014).
Hala ere, publiko orokorraren artean urteko txostenak errazago ulertzeko eta OSOA Programaren esparruan
egindako jarduerei dagokienez gardentasuna bermatzeko, urteko txostenaren informazio garrantzitsuena
laburbiltzen duen laburpen bat egiten da, eta laburpen hori publikoaren eskura jartzen da OSOA Programaren web-
orriaren bidez.

LGP gizarteratzeko helburu hori betetze aldera, 2020ko ekitaldiari dagokion urteko betearazpen-txostenaren
laburpen hau egin da.

Sarrera

Ohar garrantzitsua

Urteko egikaritze-txostena FEADER funtsaren 2020ko ekitaldiko ordainketa-datuetan oinarrituta dago; baina
ordainketa horiek, kasu gehienetan, aurreko urteetan egindako eragiketei dagozkie. Horren ondorioz, txosten
honetan ematen den informazioak ez du adierazten 2020an LGPren esparruan benetan gertatu dena, baizik eta
"gauzatu" dena (alegia, FEADER funtsaren ordainketen terminoetan ulertuta).

https://www.euskadi.eus/eusko-jaurlaritza/osoa/hasiera/


Euskadiko 2015-2020 LGPren
aurrekontua

➢ FEADER Funtsa
87.100.000 €

➢ Jaurlaritza + Foru Aldundiak

190.897.818 €

➢ GUZTIRA   277.997.818 €

2020an 34.587.705 euroko gastu publikoa gauzatu da guztira, eta horietatik 20.140.377 euro "kofinantzaketa" sistemaren bidez
gauzatu dira (FEADER + kontrapartida nazionala); gastu horren 14.447.328 euro, berriz, "Finantzaketa gehigarriko" sistemaren bidez
gauzatu dira (funts propioak soilik).

Kofinantziaketa-sistemaren barruan, 2020an 13.718.831 € FEADER gauzatu dira, hau da, Euskal Autonomia Erkidegoko LGPari 2014-
2020 aldirako esleitutako 87,1 milioi euroen %15,7. 2020ko gastu hori, aurreko urteetan aitortutako gastuari gehituta, guztira 70 milioi
euroko FEADER gastu metatura iristen da, hau da, 2014-2020 programazio-aldi osorako aurreikusitako FEADER aurrekontuarekiko %
80ko exekuzioa. Zifra horren arabera, Euskadiko LGP Espainiako batez bestekoaren eta Europako batez bestekoaren gainetik dago,
exekuzioari dagokionez.

16.385.448 €

20.745.454 €

14.140.284 €

13.718.831 €



➢ 2020an gauzatutako gastu hori aurreko ekitaldietan egindako jarduerei
buruzkoa bada ere, adierazi behar da 2020an zehar laguntza-deialdiak
egin direla LGPko neurri guztietarako (M16 – Lankidetza
neurriarentzat izan ezik), guztira 40 milioi euroko aurrekontuarekin.

❖ 2020ko deialdi horietako asko funts propioekin soilik atera dira (LGPren
“finantzaketa gehigarri” bezala), hainbat neurritako FEADER funtsak erabat
konprometituta zeudelako aurreko deialdietatik.

➢Gainera, LGPren neurri guztien artean, 2020an 44,2 milioi euroko
gastu publikoa konprometitu da, eta kopuru horri aurreko ekitaldietan
konprometitutako 182 milioi euroak gehituta, 2020ko ekitaldiaren
amaieran guztira 226,2 milioi euroko gastu publiko konprometitua
lortu da. Horrekin, programaren FEADER aurrekontu osoa
konprometitu da (87.100.000 euro) ia neurri guztietan.

Oharra

Euskadiko 2015-2020 LGPren
aurrekontua

➢ FEADER Funtsa
87.100.000 €

➢ Jaurlaritza + Foru Aldundiak

190.897.818 €

➢ GUZTIRA   277.997.818 €



Programaren exekuzioa neurrien mailan aztertzen bada, programaren azken aldaketetan egin diren finantza-
doikuntzen ondoren, LGParen exekutatzea koherentea eta orekatua izaten ari da, neurri guztiek programazioaren une
honetan gastu-maila logikoa baitute, M20 Laguntza Teknikoa neurria izan ezik (baina hori ez da berezko laguntza-
neurri bat eta, gainera, LGPren dimentsioetan garrantzi gabeko zuzkidura du, 360.000 €).

Neurri batzuk, zehazki M9 (Nekazarien Elkartea), M10 (Nekazaritza, Ingurumena eta Klima) eta M11 (Nekazaritza
ekologikoa), % 100era iritsi dira, eta M13 (Mugaketa Naturalak dituzten Eremuak) % 98ra.

Media PDR 80%



Hurrengo taulan, FEADER funtsaren zuzkidurak eta 2020ko abenduaren 31 arte nola gauzatu den azaltzen dira
zehatzago (neurri eta azpineurri mailan).



Lehentasunen eta “intereseko eremuen” araberako gauzatzea (1/3)

Kontuan hartuta 2014-2020 programazio-aldirako LGPak Erkidegoko araudiak ezarritako esku hartzeko logika zehatz bati jarraituz egin
behar izan direla, eta jarduketak "lehentasunen" eta "intereseko eremuen" (edo foku-eremuen) arabera sailkatu direla, egokia da, halaber,
programa gauzatzean izandako aurrerapenak azaltzea, parametro horien arabera. Tauletan kontsulta daiteke nola lagundu duen 2020an
gauzatutako gastuak (13.718.831 euro FEADER) hainbat lehentasun eta foku-arlotan.



Lehentasunen eta “intereseko eremuen” araberako gauzatzea (2/3)



Lehentasunen eta “intereseko eremuen” araberako gauzatzea (3/3)



Finantzaketa gehigarria 2020

Adierazi behar da 2020an operazio asko
finantzatu direla soilik funts propioekin
(LGParen “finantzaketa gehigarri” bezala),
neurri edo azpineurri jakin batzuetarako
aurreikusitako FEADER zuzkidurak agortu
direlako*.

Beraz, gastu hori ere aztertu behar da, bai
neurrien mailan eta baita lehentasunei eta
foku-arloei egindako ekarpenari
dagokionez.

* 2020an 34.587.705 euroko gastu publikoa gauzatu da
guztira, eta horietatik 20.140.377 euro "kofinantzaketa"
sistemaren bidez gauzatu dira (FEADER + kontrapartida
nazionala); gastu horren 14.447.328 euro, berriz,
"Finantzaketa gehigarriko" sistemaren bidez gauzatu dira
(funts propioak soilik).



Euskadiko LGParen emaitzak (1/2)
2020ko egikaritzearekin lortutako emaitzak (gastu publikoa: 34.587.705 €)

✓ 28 gazte sartu dira nekazaritza-sektorean (25 gizonezko eta 3 emakumezko).

✓ 235 inbertsio-eragiketa nekazaritza eta abeltzaintza ustiategietan (%52 gizonezkoen gidaritzaoean eta %48 
emakumezkoen gidaritzapean).

✓ 66 inbertsio-eragiketa nekazaritzako elikagaien industrian.

✓ 111 prestakuntza-ekintza, 1.937 pertsona prestatuta (%67 gizonezkoak eta %33 emakumeak) eta sektorera
hurbiltzeko 26 beka (18 gizon eta 8 emakume), 2019an.

✓ 176 nekazari onuradun kalitate-programetan (DOP, IGP, Ekologikoa) parte hartzeagatik eta produktu horien
promozioa egiteko 8 akzio.

✓ 30 inbertsio-eragiketa basogintza-sektorean.

✓ Nekazaritza eta abeltzaintza ekoizleen 6 elkarte lagundu dira, guztira 227 pertsona biltzen dituztenak.

✓ 24 lankidetza-proiektu; horietatik 10 EIP-AGRI Europako Berrikuntza Elkarteari lotutako talde operatiboak dira.

✓ Landa-garapeneko 174 eragiketa LEADERen, landa-ingurunean 122 enpleguren sortzea eragin dutenak (%57 
gizonezkoak eta % 43 emakumeak), eta lurralde arteko LEADER lankidetza-proiektu bat.



✓ Nekazaritzako eta ingurumeneko 1.274 konpromiso egikaritu dira nekazariekin, ingurumenaren eta klimaren aldeko ekintzak egiteko,
34.122 hektareako azalera hartzen dutenak (Euskadiko nekazaritza-azalera erabilgarriaren %17), 2019ko Eskaera Bakarreko
Kanpainari dagokionez:

▪ Ekoizpen integratua: 143 konpromiso eta 1.380 ha.

▪ Sagardorako sagarrondoen tokiko barietateak kontserbatzea: 166 konpromiso eta 425 ha.

▪ Tokiko animalia-arrazak kontserbatzea: 431 konpromiso

▪ Erlezaintza: 90 konpromiso

▪ Mendiko larreen aprobetxamenduaren kudeaketa: 284 konpromiso eta 2.054 ha.

▪ Laborantza estentsiboak dibertsifikatzea: 155 konpromiso eta 2.252 ha.

✓ Nekazaritza ekologikoa egiteko 3.054 hektarea lagundu dira; horietatik 871 hektarea azalera berria dira (2019ko EB kanpaina).

✓ Zailtasunak dituzten eremuetan nekazaritza praktikatzeko 2.243 eragiketa, guztira 49.031 hektareako estaldurarekin (2019ko EB
kanpaina).

Euskadiko LGParen emaitzak (2/2)
2020ko egikaritzearekin lortutako emaitzak (gastu publikoa: 34.587.705 €)



Euskadiko LGParen exekuzioa – n+3 araua

Erkidegoko araudiak ezarritako "n+3 arauaren” betetzea aipatu behar da. Arau hori, funtsean, urte jakin baterako (N urtea)
esleitutako aurrekontua hurrengo hiru ekitaldietan gauzatzeko betebeharrean datza.

Arau hori aplikatuz, 2020ko itxieran gutxienez, 2015, 2016 eta 2017 urteetarako esleitutako FEADER funtsaren aurrekontua
gauzatuta izateko betebeharra zegoen, eta hori guztia metatuta 49,8 milioi euro ziren. Bada, 2020ko itxiera arte FEADER
funtsetik exekutatutako 70 milioi euroekin, 2020rako n+3 araua ez ezik, 2021erakoa ere gainditu da.



Ebaluaketa (1/3)

LGParen ebaluaketa Euskal Herriko Unibertsitateak (EHU) egiten du, eta horretarako 2015-2020 aldirako
hitzarmena sinatu zen.

LGP abian jartzearekin batera, Ebaluzio Plan bat egin zen. Plan horrek programaren ebaluazioaren esparruan
gauzatu beharreko ekintzak jasotzen ditu, eta mugarri nagusitzat hartzen ditu, ex-post ebaluazioaz gain, 2017an
eta 2019an aurkeztu behar ziren tarteko txostenak, urte horietako urteko egikaritze-txostenetan sartzeko.

2020 urtean M16 Lankidetza neurriaren ebaluazio espezifikoa egin da, neurri horrek izan duen arrakastaren
ondorioz; izan ere, neurri hori berria zen LGPen esparruan, eta, Euskadiko programaren kasuan, Europa mailan
nabarmentzen da, gauzatze-maila handiagatik eta laguntzen ari diren proiektuen kopuruagatik.

Garrantzitsua da azpimarratzea lan hori EHUren eta KATILU berrikuntza-brokerraren artean egin dela, funtsezko
eragilea baita neurri horren dinamizazioan.



Ebaluaketa (2/3)

Ebaluatzaile-taldeak metodologia triangeluarra aplikatu du, hiru informazio-iturri nagusi sortu dituzten tresnak
konbinatuz:

✓ Lankidetza-neurriaren esparruan aldi honetan lagundu diren jarduerak aztertzea.

✓ Neurri honetan aurreikusitako laguntzen onuradunei zuzendutako inkesta batetik ateratako informazio
kuantitatiboa.

✓ Funtsezko informatzaileei hamabi elkarrizketa sakon eginda lortutako informazio kuantitatiboa.

Lanaren oinarri nagusia 2015 eta 2019 artean lagundutako lankidetzako proiektuak aztertzea izan da. Aldi
horretan, M16 neurriaren bost laguntza-deialdi egin dira, eta 192 laguntza-eskaera egin dira; horietatik 123
proiektuk jaso zuten laguntza.

Ebaluazio-txosten osoa publiko orokorraren eskura dago Euskal Autonomia Erkidegoko LGPari buruzko web-
orrian: https://www.euskadi.eus/eusko-jaurlaritza/osoa/hasiera/

https://www.euskadi.eus/eusko-jaurlaritza/osoa/hasiera/


Ebaluaketa 3/3

Lankidetza-neurriari buruzko ebaluazioaren emaitzak positiboki balora daitezke:

✓ Neurriak irismen eta hedadura handia izan du onuradun izan daitezkeenen artean.

✓ Onartutako proiektuek nekazaritzako elikagaien balio-katearen maila desberdinetako enpresen eta eragileen
arteko elkarrekintza bultzatu dute.

✓ Lankidetza-ekintzei esker, ezagutzak transferitzeko eta berrikuntza-prozesuak sortzeko mekanismoan
lehendik zeuden zenbait arazo edo “botila-lepo” gainditu dira nekazaritzako elikagaien balio-katearen
barruan.

Hala ere:

✓ Oraindik ere gehiegizko bertikaltasuna hautematen da zentro teknologikoen eta sektoreko beste eragile
batzuen arteko harremanetan, eta horrek zaildu egiten du sortutako ezagutza transferitzea eta eskuratzea.

✓ Berrikuntza-dinamiketan jarduera eta sektore berriak sartzeko beharra.



2020 ekitaldiko berezitasunak (1/2)

➢ COVID faktorea:

▪ Oro har, pandemiak sortutako egoerak moteldu egin du inbertsio-proiektuen garapena, eta, beraz,
atzeratu egin dira gastua justifikatzeko eta laguntzak ordaintzeko faseak, eta horregatik ez dira guztiz bete
2020rako gauzatze-aurreikuspenak.

▪ Gainera, 2020rako LGPren esparruan finantza-tresna abian jartzea aurreikusita bazegoen ere, azkenean
alde batera utzi zen, Covid 19ak utzi duen egoera sozioekonomikoa dela eta, baliabideak beste behar
batzuetara bideratu behar baitziren.

▪ Hala ere, eta nahiz eta Covid 19ak zailtasunak eragin, euskal administrazioek ahalegin handia egin dute
2020an laguntza-deialdiak ateratzeko, eta guztien artean 40 milioi eurotara iristen diren deialdiak atera
dira (2018an eta 2019an baino % 20 gutxiago), eta, gainera, ia neurri guztietan finantzaketa gehigarria
erabiliz. Aurrekontuetako murrizketek gehien kaltetu zituzten neurriak M4.2 (Nekazaritzako elikagaien
industrietako inbertsioak), M8.6 (Zura eraldatzeko inbertsioak) eta M19 (LEADER) izan ziren; kaltetuena,
berriz, M16 (Lankidetza) izan zen, neurri horretarako 2020an ezin izan baitzen deialdirik egin.

▪ Pandemiaren ondorioz Europako Batzordeak proposatutako malgutze-neurriak baliagarriak izan dira,
horiek erabili baitira: lekuan bertan kontrolatzeko eta/edo atzeratzeko ehunekoak murriztea, epeak
malgutzea, etab. Gainera, lan-ekipoak, dela kudeaketa-agintaritzaren mailan, dela neurriak kudeatzen
dituzten unitateen mailan, azkar eta eraginkortasunez egokitu ziren telelanaren modalitatera.



➢ Kudeaketa-agintaritzak, programaren aplikazio zuzen eta eraginkorraren arduradun nagusia den aldetik,
2020ko ekitaldian egindako jarduketen artean, LGParen bosgarren aldaketa nabarmendu behar da.
Aldaketa horrek doikuntza jakin batzuk planteatzen zituen M01 (Prestakuntza), 4 (Inbertsioak) eta 6.1
(Gazteak nekazaritzan sartzea) neurrietan, baina aldaketarik garrantzitsuena 15. neurria (Basogintzako
eta Ingurumeneko Zerbitzuak eta Klimako Laguntzak aurkeztu ziren egunera arte) LGPtik ezabatzea izan
zen, ordura arte egindako deialdietan ez zelako eskaerarik egon. Bosgarren aldaketarako proposamen hori
2020ko abuztuan onartu zuen Batzordeak (programaren 6.1 bertsioa).

➢ Jarraipen Batzordearen jarduerari dagokionez, kudeaketa-agintaritzak hiru saio deitu ditu 2020an zehar,
horietako bi idatzizko prozeduraren bidez (maiatzaren 11n eta irailaren 8an) eta bat aurrez aurrekoa
(abenduaren 16an). Maiatzeko batzordea programaren bosgarren aldaketaren proposamena onartzeko
egin zen, eta irailekoa 2019ko ekitaldiari dagokion Urteko Betearazpen Txostena onartzeko. Abenduko
aurrez aurreko saioa modu telematikoan egin zen, Covid dela-eta, eta urtean zehar programarekin lotuta
egindako jarduketa guztien berri zehatza emateko balio izan zuen.

➢ Kudeaketa hobetzeko jarduketa nabarmenena kudeaketa-agintaritzak eta SIGC neurriak kudeatzen
dituzten organo guztiek (Foru Aldundiak) 2020an egindako koordinazioa izan da, Euskal Autonomia
Erkidegoko lurralde osoan kontrolen lagin bakarra erauzteko SIGC neurrietarako (M10 nekazaritza-
ingurumeneko neurriak, M11 Ekologikoa eta M13 Mugaketak dituzten eremuetako ordainketak).

2020 ekitaldiko berezitasunak (2/2)



LGPari publizitatea emateko ekintzak (1/4)

2015-2020 aldirako Euskadiko LGParen komunikazio-estrategian aurreikusitako ekintza nagusietako bat,
logo eta lema berezi bat sortzearekin batera (OSOA: landa-garapen integralaren alde), programari buruzko
webgune esklusibo bat abian jartzea izan zen:

Web-orri hau 2016an jarri zen martxan, eta programarekin lotutako informazio garrantzitsuena eta
eguneratuena bertan ezarriz: laguntza-deialdiei buruzko albisteak, betearazpen-txostenen laburpenak,
jarraipen-batzordeak, onuradun posibleak, dokumentu nagusiak eta abar. Gainera, laguntza-deialdi guztiak
jasotzen dituen taula bat dago, urte eta neurri bakoitzeko.

https://www.euskadi.eus/eusko-jaurlaritza/osoa/hasiera/


LGPari publizitatea emateko ekintzak (2/4)

Hainbat prentsa-ohar argitaratu dira LGPren laguntza-deialdiei, LGPak lagundutako proiektu zehatzei edo Jarraipen
Batzordearen ospakizunei buruz.



LGPari publizitatea emateko ekintzak (3/4)

Era berean, LGPari estaldura ematen jarraitzen da, bai "Sustrai" sei hilean behingo aldizkariaren bidez (Euskadiko nekazaritzako elikagaien
eta basogintzaren sektoreari zuzendua), bai “Sustraia" telebista-programaren bidez, Eitb telebista-kate autonomikoak astero ematen dueña 
(nahiz eta atal guztiak nahierara ikus daitezkeen katearen webgunean).

Bi komunikabideetan maiz aurkezten dira LGParen esparruan finantzatzen diren hainbat ekintza eta proiektu nabarmen, M16 (Lankidetza) 
neurriaren adibide honetan bezala.

https://www.eitb.eus/eu/telebista/programak/sustraia/


Maila indibidualagoan, onuradunek LGParen esparruan
finantzatutako jarduera zehatzen publizitatea ere egiten
dute, M01 (Prestakuntza) eta M03.2 (Produktu
ekologikoak sustatzeko ekintzak) neurrietako adibide
hauetan ikusten den bezala.

LGPari publizitatea emateko ekintzak (4/4)



Informazioa gehiago:
https://www.euskadi.eus/eusko-jaurlaritza/osoa/hasiera/

LGParen Kudeaketa-Agintaritzari kontsultak egiteko:
pdrs-euskadi@euskadi.eus

https://www.euskadi.eus/eusko-jaurlaritza/osoa/hasiera/
mailto:pdrs-euskadi@euskadi.eus

